
Salustiano Mato: “Queremos impulsar a colaboracién das empresas TIC para crear unha e \‘

plataforma competitiva a nivel internacional” J
\ L

Na sUa intervencion, Mato de la Iglesia sulifiou as acciéns do sector publico para fomentar a ?"*'"'h% i

participacion das empresas nos procesos de innovacion e fixo fincapé na necesidade de Inscriptidn

integrar s Universidades neste proceso.

O Congreso Galicia TIC tera lugar os dias 25 e 26 de outubro no Palacio de Congresos e

Exposiciéns de Galicia, e versara sobre “O uso das TIC. Aplicacions e tendencias para un

mundo en rede”.

Boletin GALICIATIC

Santiago de Compostela, 25 de outubro de 2005.- O Director Xeral de |+D+l, Salustiano
Mato de la Iglesia, inaugurou hoxe a terceira edicion do Congreso Galicia TIC. O acto
inaugural tivo lugar as once da mafia no Palacio de Congresos e Exposicions de Galicia, en
Santiago de Compostela, sé onde se desenvolvera a iniciativa durante os dias 25 e 26 de

outubro.

Durante a sUa intervencién, Mato de la Iglesia explicou as lifias mestras para desenvolver un
sector empresarial potente das TIC en Galicia. Asi, e ainda que sulifia a existencia en Galiza
dalgunhas industrias de gran prestixio e longa traxectoria, e doutras mais novas que naceron
na era da informatizacion das empresas, recofiece que nas TIC “ainda queda moito camifio
por explorar dado o seu caracter horizontal e multisectorial”. Neste sentido, o Director Xeral
de 1+D+l expuxo a vontade da Conselleria de Innovacion e Industria “de impulsar a
colaboracion entre as empresas do sector TIC, a fin de constituir grupos potentes e cunha
oferta conxunta que configure unha Plataforma TIC competitiva en calquera escenario,

galego, de Espafia ou internacional”, declara.

AUNAR O ESFORZO PUBLICO E PRIVADO

Mato de la Iglesia afirmou asimesmo que, neste contexto, “as acciéns do sector publico
poderan orientarse cara unha maior eficacia na sta aplicacion, fomentando a participacion
das empresas no proceso de innovacion, primeiro, e de 1+D despois”. Sulifiou tamén a
necesidade dun apoio conxunto das iniciativas publica e privada, “para acadar un maior
impacto e grao de difusién, moi necesarios neste tipo de tecnoloxias”, e pén de manifesto a

necesidade de integrar &s universidades no proceso, “dando sentido a iniciativas como a do

Centro Tecnoléxico das Telecomunicacions, e outras xa existentes como o CESGA”",

declara.

Esta terceira edicion do Congreso sobre as Tecnoloxias da Informacién e as Comunicacions
xira arredor do “O uso das TIC. Aplicacions e tendencias para un mundo en rede”. Un tema
de méaxima actualidade en Galiza, onde a Conselleria de Innovacion e Industria esta a
traballar para achegar a banda ancha a toda a poboacién. Mato de la Iglesia explica que a
implantacion da banda ancha en Galiza “prodlcese a un ritmo normal nos nucleos urbans
galegos, pero non sucede 0 mesmo no rural, o que discrimina a parte da poboacion que
gueda privada do acceso a Sociedade da Informacion”. Por iso, e segundo o Director Xeral
de I+D+l, “a Xunta de Galiza tén a responsabilidade de responder a este reto no menor
tempo posible, e xa se estan a dar os primeiros pasos para que todos os ndcleos de

poboacién galegos accedan & banda ancha”, asegura.

Mato de la Iglesia cre que a saude do sistema de I+D+| “midese en funcién do papel que
xoga o gasto empresarial en Galiza”. Na actualidade, este gasto é do 40%, unha cifra que
califica como “moi escaso”. Segundo explica, “necesita incrementarse considerablemente
para achegarnos aos niveis de toda Espafia, que é do 54%. Atopdmonos ainda entre
aqueles paises que non traspasaron o limite no que as empresas asumen de forma crecente

o liderazgo no financiamento da I+D”, expén.

A ESPECIALIZACION E A EXPORTACION COMO MOTORES DA I+D

Neste contexto, Mato de la Iglesia revela que o gasto de I+D sitlase hoxe en Galicia no
0,86% do PIB, e asegura que un rapido avance “s6 pode producirse nun contexto no que
exista unha forte especializacion industrial e unha economia orientada a exportacion”. O
Director Xeral de I+D+l cre, non obstante, que en Galiza ainda non se dan estas condicions
“debido, en parte, & estructura produtiva, que non se desenvolve en sectores de alta
tecnoloxia, e ao tamafio insuficiente das empresas para exercer de tractoras da I+D”,

conclue.

O Congreso Galicia TIC desenvolverase os dias 25 e 26 de outubro no Palacio de
Congresos e Exposicions de Galicia. Durante o seu desenvolvemento, acollera unha serie
de actividades entre as que destacan unha serie conferencias sobre as empresas TIC que
abordaran cuestiéns como a publicidade on-line, a movilidade e as comunicaciéns na
empresa e a tecnoloxia e os negocios nun mundo en rede, entre outras. Pero ademais, o
Congreso acollera outras iniciativas entre as que destacan a celebracion de almorzos-
coloquio nos que un invitado especial resolvera as dudas dos asistentes en torno a esta
tematica; un foro empresarial sobre casos de éxito, e outro profesional sobre tendencias nas
TIC e a entrega dos Premios Galicia TIC 2005, que tera lugar o dia 25 &s oito da tarde. O
Congreso clausurarase mafia mércores as seis e media da tarde cunha conferencia sobre

“Sociedade dixital. Tecnoloxia ao servizo do cidadan. Proxecto estratéxico 22@BCN”".

O Congreso Galicia TIC é unha actividade organizada por FEUGA —Fundacién Empresa
Universidade Galega-. A Conselleria de Innovacion e Industria contriblie ao seu
finanzamento coa aportaciéon de 60 mil euros en virtude dun convenio de colaboracion

asinado polos dous organismos.

